
■ (anr/fa) Sco emprima fatschenta steva sin il program dal cussegl grond ier la damaun «la saramentaziun dal nov commember da la
regenza grischuna Jon Domenic Parolini». Il salter chantunal Julius Maissen ha manà il nov cusseglier guvernativ en sala dal parla-
ment per la ceremonia da la saramentaziun. «Jau engir, ich schwöre es, lo giuro», ha ditg Parolini en tuttas trais linguas chantunalas.
El nun era vegnì mo sulet a la saramentaziun: Sin la tribuna per ils aspectaturs eran era sia famiglia: la dunna Susanna Fanzun Parolini
e lur uffants Lucia e Romedi. FOTO F. ANDRY

■ URA DA DUMONDAS

Las bleras vischnancas
infurmeschan ils migrants

(anr/fa) Deputadas e deputads novs e
vegls han fatg ier viv adiever da la pus-
saivladad da far dumondas a la regen-
za grischuna. Pliras dumondas avevan
da far cun il trafic e cun la glieud estra.
«L’integraziun da lasmigrantas e dals mi-
grants vegn promovida tenor il princip
‘promover e pretender’ e sustegna surtut
las purschidas per emprender la lingua,
la carriera professiunala e la participa-
ziun sociala», ha constatà la deputada
Christina Bucher-Brini (ps, Cuira), «ultra
da la lingua locala èsi però er impurtant
dad infurmar las persunas da l’ester tar
nus.» Ella ha dumandà cusseglier guver-
nativ Christian Rathgeb co che las vi-
schnancas fetschian quai. Sco che Rath-
geb ha ditg ha constatà il Post per l’inte-
graziun chantunal che las bleras vi-
schnancas hajan pront las broschuras en
17 linguas ch’il chantun ha stgaffì. «Ellas
las dattan als migrants e’ls rendan er at-
tent a la pagina d’internet chantunala
che infurmescha en 12 linguas davart
purschidas e lezias en lur nova dimora.»

«Laax na solidaric cun
las autras vischnancas»

Il deputà Bernhard Niggli (pbd, Asche-
ra) ha menziunà l’intenziun dal chan-
tun da construir a Meiersboden, en vi-
schinanza dal center da scolaziun da la
Protecziun civila grischuna, in center
per requirents d’asil. El ha dumandà
sche quels centers possian vegnir ma-
nads senza problems l’in sper l’auter,
sch’i na fissia betg meglier d’integrar il
center da scolaziun en la caserna a Cui-
ra. Rathgeb ha ditg ch’ins possia manar
ils dus centers senza problems, «d’inte-
grar in da quels en la caserna dentant
fiss pli problematic.» En quel cas stuess
il chantun pajar enavos la contribuziun
federala da stgars 10,2 milliuns francs
che la confederaziun aveva pajà l’onn
1973/74 per ereger il center da scola-
ziun da la protecziun civila. En connex
cun las dumondas d’asil ha ditg il cus-
seglier guvernativ ch’il chantun haja
l’intenziun da cuntinuar cun la strategia

tel Rustico, ha’l menziunà, «quai nun è
in agir solidaric cun tschellas vischnan-
cas grischunas.»

Plan d’instrucziun 21
vegn anc reponderà

La regenza da l’Argovia ha decis da su-
spender l’introducziun dal Plan d’in-
strucziun 21 (PI 21) en il chantun Argo-
via per trais onns. «Ha quai consequen-
zas per il chantunGrischun?», s’ha infur-
mà deputà Andy Kollegger (pbd, Cuira)
ier a chaschun da l’ura da dumondas.
Cusseglier guvernativMartin Jäger ha re-
spus da na, il chantun Argovia haja da far
in’entira refurma structurala da sia scola.
«Divers chantuns, tranter quels er il Gri-
schun, han dentant pretais ch’i vegnian
reducidas la finamiras da l’instrucziun
cuntegnidas en il PI 21 per 20 per-
tschient.» La Conferenza svizra dals di-
recturs da l’educziun publica vegnan a
preschentar il PI 21 reponderà quest
atun.

Posts da polizia electronics
er en Grischun?

Christian Kasper (pld, Luzein) ha du-
mandà sch’i saja previs dad introducir
er en Grischun uschenumnads posts da
polizia electronics. «Il project Suisse
ePolice duai porscher la pussaivladad als
abitants en Svizra d’annunziar delicts,
p. ex. enguladitschs, donns materials u
disturbis dal ruaus, pli simpel via inter-
net sin la plattafurma suisse-
epolice.ch», ha declerà Christian Rath-
geb, «fin uss han introducì las polizias
dals chantuns Berna, Son Gagl, Turitg,
Zug, Schaffusa e Friburg questa platta-
furma electronica. Il chantun Grischun
prevesa da far quai ils emprims da zer-
cladur 2015.» A Franz Sepp Caluori
(pcd, Cuira) che aveva vulì savair pertge
ch’i vegnia en il radio proponì als auto-
mobilists da prender la ruta A13, cur
ch’il traffic sa stagnia davant il Gottard,
era sch’i sajan colonnas er sin quella via.
Rathgeb ha respus ch’il management
dal traffic saja in’incumbensa da l’Uffizi

Ina revisiun incontestada
La revisiun da la lescha introductiva pertutgant AVS è acceptada
■ (anr/ac) Il titel da la revisiun legala
è lung, la debatta dentant è stada cur-
ta. Il cussegl grond ha acceptà ier
senza cuntravusch la revisiun da la le-
scha introductiva tar las leschas fede-
ralas davart l’assicuranza da vegls e
survients e davart l’assicuranza d’in-
validitad. Per la deputada Gabriela To-
maschett (pcd Cadi) esi stà la davosa in-
cumbensa sco presidenta da la cumis-
siun da sanadad e fatg socials. Ella ha
preschentà ier avant il cussegl grond la
revisiun da la lescha introductiva tar las
leschas federalas davart l’assicuranza da
vegls e survivents e davart l’assicuranza
d’invaliditad. Las explicaziuns da la de-

putada sco la revisiun preschentada han
chattà il consentiment da deputadas e
deputads. Els han approvà la revisiun
cun 108 vuschs e l’ordinaziun latiers cun
107 vuschs senza cuntravuschs. La revi-
siun definescha da nov las incumbensas
da la regenza e da la cumissiun admini-
strativa da las ovras socialas incaricadas
dad exequir las incumbensas stipuladas
per gronda part da la confederaziun. La
zavrada da las incaricas sa basa sin la stra-
tegia administrativa circumscritta cun
Public Corporate Governance. Quella
strategia è vegnida definada da la regen-
za e sancziunada dal cussegl grond avant
intgins onns.

Strategia d’energia 2050: Sustegn per vischnancas
■ (rtr) Otg regiuns e 14 vischnancas ve-
gnan sustegnidas da cuntanscher las fina-
miras da la strategia d’energia 2050. Quai
communitgescha l’Uffizi federal per ener-
gia. Dal Grischun èn quai las vischnancas
da Panaduz e Favugn. Pliras vischnancas
ch’eran gia sa participadas al program

«concept da 2000 watts» èn ussa s’annun-
ziadas cun success per ina segundaperioda
da promoziun. En ilGrischun è quai la vi-
schnanca da Landquart. Per il project «re-
giun d’energia» è la vischnanca fusiunada
da Ilanz/Glion s’annunziada per l’empri-
ma fasa – il Surses per la segunda.

